
«…» ---------- 2015 թվականի --------------

Համաձայն Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված` գնումների գործընթացի կազմակերպման կարգի 3-րդ կետի՝  Հայաստանի Հանրապետության կառավարությունը որոշում է.
1. Սահմանել, որ ԻԻՀ նախագահի առաջին տեղակալ Էսհաղ Ջահանգիրիի՝ ս.թ. հոկտեմբերի 14-15-ը Երևան նախատեսված այցելության շրջանակներում ս.թ. հոկտեմբերի 15-ին կազմակերպվելիք գործարար համաժողովի կազմակերպման ծառայությունների գնումներն իրականացվելու են բանակցային ընթացակարգ կիրառելու միջոցով, առանց գնումների հայտարարությունը նախապես հրապարակելու` «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով:

«ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
 

	1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]Ս.թ. հոկտեմբերի 14-15-ը Երևան է այցելելու ԻԻՀ նախագահի առաջին տեղակալ Էսհաղ Ջահանգիրին: Վերջինիս այցելության շրջանակներում ս.թ. հոկտեմբերի 15-ին նախատեսվում է անցկացնել գործարար համաժողով: Համաժողովի ընթացքում նախատեսվում է քննարկել Հայաստան-Իրան տնտեսական զարգացման հեռանկարները, ինչպես նաև տարածաշրջանային և գործարար նախագծեր: Նախատեսված են նաև գործարար հանդիպումներ՝ երկու երկրների գործարարների միջև: Սակայն վերը նշված համաժողովի կազմակերպման ծառայությունների ձեռքբերումը գնման մրցակցային որևէ ձևի կիրառմամբ ժամկետի առումով անհնար է: 
Անհրաժեշտ ենք համարում նաև նշել, որ վերը նշված ծառայությունները ձեռք են բերվելու Պետական աջակցություն Հայաստանի Հանրապետության՝ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2015 թվականի ծրագրի իրականացման նպատակով Հայաստանի զարգացման հիմնադրամի և Հայաստանի Հանրապետության էկոնոմիկայի նախարարության միջև կնքված «Դրամաշնորհի հատկացման մասին» պայմանագրի շրջանակներում Հայաստանի զարգացման հիմնադրամին հատկացված միջոցներով:
2. Առաջարկվող կարգավորման բնույթը
Հիմք ընդունելով վերոշարադրյալը և  ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված` գնումների գործընթացի կազմակերպման կարգի 3-րդ կետով՝ առաջարկվում է ընդունել  «Գնման գործընթացը կազմակերպելու մասին» Հայաստանի Հանրապետության կառավարության որոշումը: 
3. Ակնկալվող արդյունքը
Նախագծի ընդունման արդյունքում հնարավոր կլինի 2015 թվականի հոկտեմբերի 15-ին հավուր պատշաճի կազմակերպել Հայաստան-Իրան գործարար համաժողովը: 

«Գնման գործընթացը կազմակերպելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 

          «Գնման գործընթացը կազմակերպելու մասին» Հայաստանի Հանրապետության կառավարության որոշման ընդունման դեպքում  պետական բյուջեի եկամուտների ավելացում կամ նվազեցո
